Nafarroako Parlamentuko Osoko Bilkurak, 2013ko irailaren 20an egindako bileran, ondoko erabakia onetsi zuen: “Erabakia. Horren bidez, Nafarroako Gobernua premiatzen da berrikus dezan Foru Komunitatean dauden turismo bulegoak irekitzeari buruzko politika”.

Legebiltzarreko Erregelamenduko 114. artikuluan ezarritakoa betez, aipatu erabakia Nafarroako Parlamentuko Aldizkari Ofizialean argitara dadin agindu dut. Honakoa du testua:

“1. Nafarroako Parlamentuak, Nafarroako Turismoko Plan Integralean eta bestelako plan sektorial batzuetan aurreikusitakoarekin bat, uste du turismoa gorantz egiten ari den sektorea dela, eta garrantzi berezia duela gure erkidegoko eskualde jakin batzuen garapen ekonomiko eta sozialerako; bereziki, Nafarroako landa eremuetan.

2. Horren ondorioz, Nafarroako Parlamentuak Nafarroako Gobernua premiatzen du berrikus dezan gure erkidegoan turismo bulegoak irekitzeko politika, ordutegiak indartuz bere kokapena edo interesa dela-eta beharrezkoa jotzen den bulegoetan, edo zirkunstantzien arabera ordutegiak egokituz, irekitze-ordutegietan malgutasun handiagoa edo ordu-tarte txikiagoa behar duten bulegoetan.”

